
Mongodi ke: Siphokazi Madlingozi

E bapisitswe ke: Thabiso Gcwensa



Mohla tsatsi le leng le tjhabileng, Yola a tsoha  
a Thabile

O ne a tla kgutlela sekolong hape! 

Ho ile ha ba le kokwana mme 
dikolo tsa kwalwa.

Yola o ile a hlolohela metswalle 
ya hae. 

“Yola, ke melao e fe e meraro e ho sireletsang ho 
kokwana?” Ho botsa Mme. 

1.   Hlatswa matsoho a hao 
metsotswana e 20 kapa o e 
hlwekise (sanithaeze)

2.   Se sereletsi sa sefahleho se  
dule se kentswe. 

3.   Boloka sebaka se setle sa 
kamano.

“Seo se bonolo ho ka se etsa” ho 
bolela Yola.

Sekolong, titjhere ya nka 
motjheso wa Yola. 

A hlwekisa matsoho a Yola.

Yola a mathela phaposing. 

Metswalle yah ae e ile ya  
thabela ho mmona.

Mofumahatsana Dlanga a  
bolella bana hore ba dule ba  
etse sedikadikwe ka nako ya
ho ba bolella pale . 

Sehloho sa pale ya kajeno se bitswa 
Moqhaka o Tshepuwang.

“Ho kile ha eba le morena” Mofumahatsana 
Dlanga a qala. 

“Morena enwa o ne a sa tsebe ka nako 
enngwe hore a ka etsa jwang ha dintho 
di sa tsamaye hantle. 

O ne a se a tshaba. 

Ha a ikutlwa ka tsela eo, mofumahadi  
o ne a motlisetsa Moqhaka o 
Tshepuwang . Ene e le moqhaka o 
kgethehileng oo ntate wa hae a  
ileng a mo fa ona.”

“Ha morena a rwala moqhaka, o 
ne a ipotsa dipotso tse pedi: “Nka 
etsang? Ke mang a ka nthusang?” 

Moqhaka o ne o mohopotsa hore 
ha a mong”

Ha pale e fela, Mofumahatsana 
Dlanga a fa ngwana ka mong 
moqhaka o tshepuwang. 

O ile a bolella bana hore ho 
nepahetse ho ikutlwa o hloname 
kapa o tshohile. Ha seo se 
etsahala, ba rwale meqhaka ya 
bona e tshepuwang. 

Ka nako ya kgefu, Asana o ile a qhala lero. 

Seo se ile sa mo etsa hore a hloname. 

Yola a bolella Asana hore ho lokile ho hlonama. A mo hopotsa ka moqhaka o tshepuwang.

Asana o ne a etsang? Ke mang a neng a  
mo thusa?

O ne a ka ya pompong ho ya nwa metsi!

Yola o ne a ka tsamaya le yena.

Moqhaka o tshepuwang o ile wa pholosa 
letsatsi!

Ene e se e le nako ya ho ya hae. Mme wa Yola o 
ne a mo emetse.

Ka hara thekisi, Mme wa Yola o ne a se a fela 
pelo ke Sephethephethe. 

O ne a sa tshwanetse ho ya pheha dijo tsa 
mantsiboya.

Yola o ile a nka moqhaka wa hae o tshepuwang 
a o rwesa Mme wa Hae. 

“Mme o ka etsang? Ke mang ya ho thusang?”  
A botsa.

“O na le nna mona, mme re ka bapala dipapadi 
re sa letile” ho bolela Mme.

“Ke pono e ntle eo!” ho bolela Yola. 

Ba bapetse, ba tsheha ho fihlela ba fihla hae.

Qetello.

Kamora ho bala pale ena, araba dipotso tsena tse 
latelang:

1.  Ke melao e fe e meraro e ka ho thusang ho 
ipoloka o sireletsehile ho kokwana?

2.  Morena o beile eng hlohong ya hae ha a tsieleha?

3.  Ke dipotso di fe tse pedi tseo Morena a ipotsang 
tsona ha a tsielehile?

4.  Tshwantsha moqhaka wa ho tshepuwa wa hao 
pampitshaneng. 

  Rwala moqhaka wa hao ha o ikutlwa o tshohile mme o 
hopole hore dintho di tla loka le hore ha o mong. 

5.  Tshwantsha sefahleho se amanang le maikutlo  
a latelang:

Thabile 

NyakalloTsieleha

HlonameFela pelo

Qetella polelo ka mantswe a lethathamong:

 sekolong  hlatswa  matsoho

 phaposing  morena   moqhaka 

 pale   lero   bapetse

Yola o ile ________.

Mme wa hae o mo bolelletse ho ________ kapa  

ho hlwekisa ________.

Metswalle ya hae e dutse ________.

Mofumahatsana Dlanga o ba bolelletse ________  

ka ________ le ________ o tshepuwang.

Asana o qhadile ________.

Mme le Yola ba ________ ka thekiseng.

Yola le moqhaka o tshepuwang

Yola ke ngwana ya dilemo di robedi ya ratang 
sekolo le ho bapala le metswalle ya hae. 

Morao tjena, dikolo di kwetswe ka baka la lefu 
la kokwana ya Korona. 

Letsatsi le tla fihla hore a tle a kgutlele 
sekolong hape, mme Mofumahatsana Dlanga 
eo e leng titjhere ya hae, o tla ba bolella pale 

ya Moqhaka o Tshepuwang. 

Ka ho rwala moqhaka ona o tla tseba ho  
bona seo o ka se laolang, mme seo se tla ho  

hopotsa hore ha o mong.


